
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
888 ঐতিহাসিক চিত্ৰ।
কলকলায় ধ্বনি শ্রবণকুহঁর বিধির করিবার উপক্ৰম করিয়াছে। কোনও স্থানে পত্রপুষ্পপতাকা সজ্জিত অত্যুচ্চ মঞ্চোপরি সুমিষ্টস্বরে নহবত বাজিতেছে, এবং সেই বিবিধ তানলয়সমন্বিত সুসঙ্গত স্বরলহরী চারিদিকে বিস্তুত হইয়া, উৎস বকারিগণের উৎসাহবৰ্দ্ধন করতঃ অনন্তাকাশে বিলীন হইতেছে ; কোনও স্থানে জগকাম্প জয়ঢাক প্রভৃতির গুরুগম্ভীর শব্দে দিগ্নিদিক প্ৰতিধ্বনিত হইতেছে কোনও স্থানে মণিমুক্তাখচিত বিচিত্র চন্দ্ৰাতপতলে সুচারু বেশভূষায় বিভূষিতা মনোমোহিনী নৰ্ত্তকীগণ, স্বভাবমধুর বামাকণ্ঠের সুস্বর সঙ্গীত-তরঙ্গে শ্রোতাবর্গের চিত্তক্ষেত্র আন্দোলিত করিয়া বাঁদিত্রের তালে তালে নৃত্য করতেছে ; কোথাও মৃদঙ্গ-খোলকরতালে সৰ্ব্বসঙ্গীতসার সুধাধার হরিনাম সংকীৰ্ত্তন হইতেছে-উৰ্দ্ধবাহু ভক্ত বৃন্দ আনন্দে আত্মহারা হইয়া ‘হরিধোল” “হরি বোল” বলিয়া নৃত্য করিতেছেন। * স্থানে স্তানে দেবমন্দিরে, পট্টবস্ত্ৰ-উত্তরীয়ধারী তেজঃপুঞ্জ শুদ্ধাত্মা বেদবিৎ ব্ৰাহ্মণগণ, ভাবী-নরপতির ও রাজ্যের কল্যাণকামনা করতঃ, ‘পদ্মনাভস্য মুখপদ্মবিনিঃস্থতা” শ্ৰীমদ্ভগবদগীতা, সর্বমঙ্গলবিধায়িনী, শ্ৰীশ্ৰীমাৰ্কণ্ডেয়চণ্ডী, সর্বশাস্ত্রসার শ্ৰীমদ্ভগবৎ প্ৰভৃতি পুরাণ গ্ৰন্থ পাঠে রত হইয়াছেন ; এবং কোন ও স্থানে, স্থণ্ডিল মধ্যস্থ প্ৰজলিত প্ৰণীত হোমাগ্নির চতুদিকে উপবেশন করতঃ, শাস্ত্ৰবিশারদ ঋত্বিজগণ অঞ্জলিপুটে সুগন্ধগব্যস্মৃতিসংযুক্ত সমিধান গ্ৰহণ করিয়া ‘স্বাহা’-স্বাধ্যাদিমন্ত্রে আহুতি প্ৰদান করিতেছেন । আজিকার এই পুণ্যোৎসবে, সুবিস্তৃত ‘সাতগড়া” রাজ্যে আবালবৃদ্ধবনিতা সকলেই বিবিধ আমোদপ্রমোদে মত্ত হইয়াছে ; চারিদিকে শত শত নরনারী, দাসদাসী, যা চকভিক্ষুক, আহুত অনাহুত, বিবিধ উদ্দেশ্যে বিবিধ কাৰ্য্যে ছুটাছুটি করিতেছে। সৰ্ব্বস্থলেই ডাকহঁক হুলস্থূল পড়িয়া গিয়াছে।

		 এই পাতা শেষ সম্পাদিত হয়েছে ২৩:০৯টার সময়, ৩ জুন ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

